
L di vën dossù bel plan,
nosc bel surëdl se descëida,
duc canc śën leva, muev la man,
un cun l scarpel, l auter cun crëida.

Uniun se cruzia de si lëur,
de davanië, pensé y fé,
uni familia à si bujën,
n lëur dassëss‘ uniun giapé.

L di a uniun ti ie dat,
ma nia per duc iel unfat bel:
per un ie dut stat bon, drët fat,
n auter che bredla cun si mel.

Si pëis arà bën uni di,
datrai mé pitl, suvënz iel grant,
ma mpo ares mo for nrescì,
che per ti bën ie stat dut cant.




